Сабақтың тақырыбы: «Құстарды қарсы алайық».

Мақсаты: Оқушыларға құстардың көктемгі тіршілігі және қыстайтын құстар туралы түсінік беру. Балалардың логикалық ойлауын, тілін, сөздік қорын, есте сақтау қабілетін дамыту. Құстарды қорғауға, ұясын бұзбауға, саламатты өмір салтын ұстауға тәрбиелеу.

Қажетті жабдықтар: доп, шар, бор, тақта, қуыршақ ат, шар т.б.

Әдісі: сұрақ-жауап, сайыс, пікір-талас.

Сабақтың барысы: І. Ұйымдастыру кезеңі. 

Балалар сапқа тұрамыз, топқа бөлінеміз. Бүгінгі сайыс сабағымызды бастамас бұрын, әділ қазылар алқасын сайлап алайық. Қазылар алқасымен таныстыру.

Енді әр топ өздерін таныстырып, ұрандарын айтсың.

Топтың аты:

Топтың ұраны:

Не себептен сендер осы құсты топтың атын ретінде таңдадыңдар?

Осы құсты қысқаша сипаттап бер.

ІІ. Үй тапсырмасы. Мен сендерге «Құстарды қарсы алайық» деген тақырыпқа эссе жазуға берген едім. Орындадық па? Ал, қане қай топ дайын бастай қойсың.

-Қазір жылдың қай мезгілі? 

-Көктем айларын атаңдар.

- Көктемде табиғатта қандай өзгерістер болады?

Жақсы қар ериді. Күн жылынады. Күн ұзарып, түн қысарады. Ағаштар бүршік жарады. Жылы жаққа кеткен құстар қайта келеді. Біз сол келген құстарды ... жақсылап қарсы аламыз. Солай ма балалар?

· Сендер қандай құстарды білесіңдер?

· Құстардың қандай пайдасы бар?

Мұғалім. Құстардың бәрі де пайдалы. Олар шыбын –шірекей, құрт-құмырсқалармен қоректенеді.  Құстар –табиғаттың әні, сәні.
ІІІ. Негізгі бөлім. Бүгінгі сайысымыз ол бірнеше кезеңдерден тұрады олар: «допты шеңберге дәлдеп түсіру», «Жұмбақтар шешу», «Машина мен жарыс», «Кім жылдам?», «Қыз қуу», «Аяз ата бейнесі». Бұл кезеңдерді бағалау жүйесі 5 баллдық жүйемен қойылады. Барлығы түсінікті ме ? Ендеше сайысты бастайық.

1. Кезең .  «Допты шеңберге дәлдеп түсіру». Шартымен таныстырайын сен мына сызықтан жүгіріп шығып допты жерге ұра отырып, ана шеңберге тоқтап сол шеңбердің ішіне кіріп допты дәлдеп нысанаға тигізесің. Қалай түсініктіме? Мен былай айтамын «Дайындал!», «Қалыспа!», «Алға!» деген кезде сен бастап кетесің.  Жарайма? Ал ендеше ойынды бастайық. «Дайындал!», «Қалыспа!», «Алға!»

2. Кезең . «Жұмбақтар шешу» кезеңі бұл кезең сендерге таныс шығар?

Мен жұмбақ жасырам қай топ бірінші қол көтереді сол топ жауап береді.

   «Дайындал!», «Қалыспа!», «Алға!»

1.Көлдің көркі,сәні екен,                             2.  Ауыл да, қалада мекені,

Ұшқанда сазды екен.                                   Жолаушыны шығарып салады.

Ақындар оны мақтаған,                              Алдынан шығады

Адамдар оны  қорғап сақтаған                Жанынды еркелетеді.(Қарлығаш).

Ол қандай құс балалар? (Аққу).

3. Орманда жоғары,

Ағашқа қонады.

Тұмығын балта етіп ,

Тоқ-тоқ ұрады. (Тоқылдақ).

Мұғалім. Құстар – табиғатты құрайтын бөліктердің бірі. Қазақстанда құстардың 600-ге жуық түрі бар екен. Әр құстың өз «кәсібі» бар. Біреулері ән айтып,  би билеумен көрінсе, екіншілері құрылысшы және архитектор екендігі белгілі. Бұлардың  арасында аңшылары, балықшылары, әуе саңылақтары, суға сүзгізтері де бар.

3.Кезең.   «Машина мен жарыс» шартымен таныстырайын сен мына сызықтан жүйткіп шығып , кегелді айналып келіп машинаны келесі адамға бересін. Түсінікті ме?                  «Дайындал!», «Қалыспа!», «Алға!»
Балалар құстар неге адаспайды сендер қалай ойлайсыңдар?

Мұғалім.  Шындығында , олар неге адаспайды екен? Мысалы, суық торғай -4940 шақырым, ақ ләйлек- 2256 шақырым,  қарлығаш- 1840 шақырым қашықтықтан өз Отанын жазбай табатын көрінеді. Радиолакациондық бақылаудың жәрдемімен анықталғандай тырналар миграция  5000 метр,  қаздар болса 8870 метр биіктікте ұшады. Талай шет- шегі жоқ теңіздерден өтеді. Сеңгір-сеңгір таулардан өтеді.  Бірақ адаспайды.
4. Кезең.              «Кім жылдам?» шарты былай тақтада 1,2,3,4,5 деп сандар белгіленген қағаздар бар сол бір санды таңдайсың мен тапсырманы дауыстап оқимын қай топ бірінші қол көтереді сол жауап береді. Түснікті ме? Ендеше бастайық. Ал көгершін тобы таңдыңыздар.

1. Қазақ тілінен тапсырма. Мұқият болайық. Үстеудің қандай сұрақтарға жауап береді? «Дайындал!», «Қалыспа!», «Алға!» (қайда?қалай?қашан?)

2. Әдебиеттік оқу пәнінен тапсырма. Мұқият болайық. Қай ертегіде кедей жігітті  бай мыстың немесе жаңа сойылған өгіздің терісінің ішіне кіргізіп байлап тастайды? «Дайындал!», «Қалыспа!», «Алға!»
(Біреуге ор қазба, өзің түсерсің).
3. Математика пәнінен тапсырма. Мұқият болайық. Әлихан бір сан ойлады . ол санның бестен бір бөлігін тауып, оған 557-ні қосқанда , нәтижесінде 567 –ге тең болды. Әлихан ойлаған санда тап.

«Дайындал!», «Қалыспа!», «Алға!»

           (50:5) +557=567

4. Дүниетану пәнінен тапсырма. Үй құстарын ата. Олардың қандай пайдасы бар айт.

5. Музыка пәнінен тапсырма. Қазақстан Республикасының мемлекеттік Әнұранының авторларын ата. «Дайындал!», «Қалыспа!», «Алға!»
   (сөзін жазағандар:Н.Назарбаев, Ж.Нәжмеденов, әні Ш.Қалдаяқовтікі). 

 Мұғалім. Көптеген жануарлардың жойылып кетуіне байланысты Қазақстанның жануарларына арналған алғашқы кітап 1978 жылы жарық көрді. 1991 жылы «Қызыл кітап» толықтырылып,екінші рет шығарылды. «Қызыл кітаптың» 3-ші басылымына балықтың-16, қосмекенділердің-3, жорғалаушылардың-10, құстардың-56, сүт қоректілердің -40 түрі тіркелген. Сонымен балалар , «Қызыл кітап» белгілі бір  түрлердің жойылу қаупін, оларды аулауға тыйым салынғанын ескертеді.

5.Кезең. «Қыз қуу» сайысы. Шарты атқа бір қыз бен бір ер бала отырады, қыз бала бірер секунд ерте журіп кететі , ал ер бала оның қууып жетіп ұстауы керек.         «Дайындал!», «Қалыспа!», «Алға!»

Мұғалім.  Аққу . аққу- қорғауға алынған мойыны ұзын, сұлу жыл құсы. Наурыздың аяғымен сәуірдің басында оралып, қазан айында ұшып кетеді. Аққу су өсімдігінің жапырағымен, тамырымен, кейде ұсақ жәндіктермен  де қоректенеді. Аналық аққу 3-7 жұмыртқаны 35-40 күн басып шығарады. Ал аталығы ұясын, балапандарын қорғайды. Бір ерекшелігі олар өлгенше жұптарын жазбайды.

6.Кезең. «Аяз ата бейнесі». Шарты мына заттарды тиімді пайдаланып аяз ата құрастырып шығу қажет.  «Дайындал!», «Қалыспа!», «Алға!»

Мұғалім.  Әділ қазылар алқасына сөз берейік. Сөз кезегі сіздерде.

Қорытынды . «Құс досымыз, қорғаймыз біз, 

                          Сүп-сүйкімді сүйеміз торғайды біз.

                         Ағаштан ұя жасаймыз ақ көңілмен

                      Қанатты туысқанды қолдаймыз біз»,  -деп  оқушылардың өздері жасаған жем салғыш, ұяларын  мектеп ауласындағы ағаштарға барып ілейік.

Сабақтың тақырыбы: «Құстарды қарсы алайық»

